
Abstract

Definition is considered among the most important
introduction to any science. It normally reflects our
perception and influences our judgment on any particular
science or knowledge; on its necessity and relevency in
our life, its place and connection within other fields of
knowledge and most of all on its religious status especially
Jrom an Islamic point of view. Professor Hasan al-Shife't
presents a clear picture of Kalam by demonstrating its
important definitions of all ages together with its analysis
and commentaries. This is to show the very nature of
Kalam, as understood by the Muslim scholars, within the
Islamic tradition. It also demonstrates various aspects of
Kalam and how it has developed from the earliest

Makalah ini adalah terjemahan Fasal Pertama dari buku Dr. Hasan
Mahmud al-Shafe’i (1991), al-Madkhal ‘ili Dirdasah ‘lim al-Kaldm,
Kaherah: Maktabah Wahbah, cet. ke-2, h. 13-23, Beberapa penyun-
tingan teks telah dilakukan oleh penterjemah agar ia dapat diper-
sembahkan dalam bentuk sebuah makalah tanpa mengubah sebarang
maksud dan isi perbincangan asal.

adalah profesor kanan di Fakulti Dar al-'Ulam, Universiti Kaherah,

definition by Abil Hanifah until the relatively recent
definition by Muhammad ‘Abduh. In addition, the article
explains in brief the aim, the method and the major topics
of Kalam, as well as its place in Islamic religious
tradition,

Pengantar Penterjemah

Persoalan hakikat sesuatu ilmu, khususnya ilmu-ilmu yang
berkait langsung dengan kefahaman agama Islam, biasanya
diambil senang oleh kebanyakan orang, bahkan lebih
malang lagi oleh sesetengah mereka yang bergelar ilmuwan.
Ramai yang mendakwa memahami dan menguasai ilmu-
ilmu asas dalam Islam, tapi persoalannya sejauh manakah
kebenaran dakwaan mereka itu? Betulkah mereka
memahaminya sebagaimana yang difahami oleh ‘ahli’ dalam
ilmu-ilmu tersebut? Bagaimana boleh ditafsirkan fenomena-
fenomena yang melihat bahawa sesetengah ilmu-ilmu ind,
umpamanya I[lmu Kalam, sebagai ilmu yang tidak begitu
relevan dalam kehidupan, bahkan dalam perkembangan
akademik sesuatu institusi, khususnya institusi pengajian
Islam, sehinggakan ada yang secara langsung ataupun tidak
mempersoalkan kedudukannya sebagai antara ilmu-ilmu,
teras dalam pengajian Islam. Tambahan pula, golongan-
golongan yang berkecenderungan ‘salafi’ lebih selesa
mengambil sikap menghukum terhadap ilmu-ilmu sebegini
sebagai ‘tidak syar'i’ dan terus mengabaikannya. Kesannya
ramai para pelajar dan ilmuwan memandang rendah
kepentingan ilmu-ilmu sebegini dan seterusnya tradisi
intellektual yang penting ini mula malap sinarnya. Akhirnya
masyarakat Islam lebih senang untuk sekadar memahami
akidah Islam secara zahir dan umum semata-mata, tanpa
ada usaha untuk mendalaminya.

juga ketua Jabatan Falsafah Islam di fakulti yang sama. Beliau kini
adalah Presiden Universiti Islam Antarabangsa Islamabad, Pakistan.
Manakala Wan Suhaimi Wan Abdullah M.A_, adalah pensyarah di
Jabatan Akidah dan Pemikiran Islam, Akademi Pengajian Islam,
Universiti Malaya.

Ini dari aspek kedudukan dan kepentingan Ilmu Kalam.
Manakala dari aspek klasifikasinya dalam ilmu-ilmu semasa
serta penenfuan metodologi kajiannya, ia juga tidak kurang
masalahnya. Persepsi yang terpengaruh dengan klasifikasi
ilmu di Barat yang membahagikan ilmu umumnya kepada
sama ada ‘Sains Tulin’ ataupun "Sains Sostal’, dengan segala
metodologi dan pendekatannya, telah menghantui mentaliti
golongan ilmuwan yang merasakan mereka mengetahui dan
memahami warisan ilmu dan intellektual umatnya tadi.
Mereka turut berusaha untuk mengklasifikasi ilmu-ilmu
warisan (turdth) Islam ini dalam neraca Barat yang dilihat
sebagai paling muktamad itu. Akhirnya metodologi dan
pendekatan ‘Sains Sosial’ dilihat yang paling sesuai untuk
ilmu-ilmu seumpama IImu Kalam, lantas ‘arahan’ untuk
mengaplikasi metodologi tersebut mula dicanang dan fokus
kajiannya juga terpesong daripada usaha memahami dan
mengelah isu-isu asas dalam Ilmu Kalam mengikut tuntutan
semasa kepada sekadar mengkaji dan mendokumentasi
fenomena sosial umat Islam berkaitan kefahaman dan
penghayatan Akidah. Para pengkaji dalam bidang Akidah
lebih dipersoalkan aspek berkaitan responden yang terlibat
dalam kajian serta sistem yang digunakan olehnya dalam
menganalisis data, berbanding aspek sejauhmanakah mereka
memahami dan menguasai isu, persoalan dan perkem-
bangan intelektual yang diketengahkan oleh ulama’ Kalam
itu sendiri. Akibatnya, kini kita agak sukar untuk menemui
pakar dalam Ilmu Kalam, walaupun mungkin kedapatan
ramai ‘sarjana sosial’ bagi isu-isu berkaitan Ilmu Kalam yang
umumnya hebat dalam memaparkan data masalah akidah
dalam masyarakat tanpa mampu mengutarakan penyelesaian
yang mendasar.

Makalah yang dikemukakan terjemahannya ini merupa-
kan suatu usaha untuk mengenengahkan kepada para
pembaca Melayu betapa Ilmu Kalam itu mempunyai nilai
tradisi intellektualnya yang tersendiri, di samping peranan-
nya yang tidak boleh diperlekehkan dalam mempertahankan
akidah dan menolak dakyah kekeliruan akal dalam isu-isu
keimanan. Pemahaman tentang hakikat Ilmu Kalam dari

aspek definisi, matlamat, metode, topik perbincangan dan
kedudukannya dalam rangkaian ilmu-ilmu Islam diharap
mampu memberikan suatu persepsi yang lebih adil
terhadap kepentingan dan kedudukan Ilmu Kalam dalam
ilmu-ilmu semasa, setidak-tidaknya dalam tradisi pengajian
Islam.

Pendahuluan

Perbahasan ini cuba mengetengahkan takrif asas Ilmu
Kalam, tabiat perbahasan dan kedudukan Ilmu Kalam dalam
tradisi ilmu-ilmu Islam serta peranannya yang berupa
tonggak kepada perkembangan dan kemajuan Ilmu Kalam
itu sendiri. Persoalan-persoalan ini akan dilihat dari pelbagai
perspektif, dari dalam dan dari luar skop ilmu tersebut, dan
dalam lingkungan zaman yang berlainan, agar ia dapat
memberikan suatu gambaran yang jelas tentang kepel-
bagaian bentuk, dimensi serta peringkat-peringkat perkem-
bangan IImu Kalam, walaupun secara umum. Pendekatan
sebegini lebih baik jika dibandingkan dengan pendekatan
yang hanya memfokuskan kepada sesuatu takrif tertentu
dan menganalisisnya dari sudut lafaz dan istilah, sebagai-
mana yang terdapat dalam tradisi al-hawashi (super-
commentary), yang bukan sahaja tidak mampu mengupas
persoalan ini secara mendalam bahkan menyekat per-
kembangan akal dalam mengkaji persoalan-persoalan
tersebut dari sudut-sudut dan aliran-aliran yang berbagai.
Pendekatan yang dikemukakan di sini bertujuan
mengenengahkan suatu pengenalan dasar bagi ilmu ini,
yang juga merupakan matlamat utama kajian ini secara
keseluruhannya. Pengenalan ini, walaupun masih belum
cukup memadai dalam usaha memahami ilmu ini secara
menyeluruh, bahkan memang diakui bahawa kajian-kajian
yang mendalam tentang topik-topik utama IImu Kalam serta
perbahasan-perbahasannya masih perlu dilakukan, namun
usaha ini sekurang-kurangnya diharapkan dapat mem-
bangkitkan selera para pengkaji untuk mengkaji dengan
lebih terbuka dan perihatin terhadap bidang ilmu ini, insya-
Allah.

a. Takrif Ilmu Kalam

Kajian tentang hukum-hukum akidah dalam Syariah Islam
atau tentang prinsip-prinsip universal keagamaan (al-usil al-
diniyyah al-kulliyyah) dalam Islam dikenali dengan nama Ilmu
Kalam, Usuluddin, al-Figh al-Akbar, llmu Tauhid atau Ilmu
‘Aqga’id Islamiyyah. Makalah ini bertujuan untuk men-
takrifkan ilmu yang dikenali dengan pelbagai nama di atas
dengan membentangkan sebilangan takrif-takrif ilmu
tersebut yang dikemukakan oleh sesetengah ulama’ dari
kalangan mutakallimun dan lainnya. Ini bertujuan untuk
mengetahui tabiat dan ciri-cirinya berdasarkan kefahaman
dan penelitian ilmiah terhadap takrif-takrif tersebut. Untuk
membantu memperolehi kefahaman yang lengkap tentang
takrif-takrif tersebut, sorotan-sorotan berkenaan topik,
matlamat dan perbahasan-perbahasan penting Ilmu Kalam
serta hubungannya dengan ilmu-ilmu agama yang lain akan
turut dibentangkan dalam makalah ini.

Namun begitu, penulis dalam masa yang sama sedar
bahawa percubaan awalan untuk mencapai matlamat di atas
dan apa yang penulis kemukakan di sini - untuk menjelaskan
haklkat Ilmu Kalam - bukanlah suatu Ta'rif Hakiki (al-hadd

al-hagiqi), sebagaimana yang dibincangkan oleh ulama’
Mantik, namun ia hanyalah suatu Ta'rif bi al-Rasm (Ta’rif bi
al-Rasm) sahaja. Ini kerana Ta’rif Hakiki atau pengetahuan
tentang inti pati ilmu ini, atau sebarang ilmu lain, hanyalah
akan diperolehi setelah dicapai pengetahuan yang lengkap
tentang masalah-masalah serta perbahasan-perbahasan ilmu
tersebut secara keseluruhannya. Berikut dikemukakan takrif-
takrif penting Ilmu Kalam yang dikemukakan oleh para
ilmuwan Islam.

Takrif Pertama

Takrif terawal Ilmu Kalam yang sampai kepada kita ialah
takrif yang dikemukakan oleh salah seorang imam mujtahid
pada kurun kedua Hijrah iaitu Imam Abu Hanifah (150 H.),
pengasas mazhab figh yang terkenal (Mazhab Hanafi) yang
juga menduduki kedudukan yang tinggi di kalangan ulama’

Ahli Sunnah dalam pengasasan “Ilmu Kalam”, atau Ilmu al-
Tigh al-Akbar sebagaimana yang digelar oleh beliau sendiri,
rahimahulldh. Salah seorang pengikut mutakhirnya
meriwayatkan bahawa beliau dalam setengah risalahnya
pernah berkata, yang antara lain boleh disimpulkan seperti
berikut:

Ketahuilah bahawa al-figh dalam Usuluddin lebih
utama dari al-figh dalam cabang hukum-hakam [...],
sesungguhnya al-figh adalah pengetahuan jiwa
terhadap apa yang harus baginya [mengetahuinya]
dan apa yang wajib ke atasnya [melaksanakannya]
dari persoalan-persoalan akidah dan amalan, [...] apa
yang berkaitan dengan persoalan akidah dari perkara
ini ialah al-Figh al-Akbar, manakala apa yang berkaitan
dengan persoalan amalan jalah Figh.'

Takrif ini mengandungi beberapa perkara menarik
untuk diperhatikan:
i- la mengangkat kedudukan ilmu yang mengkaji hukum-
hakam syarak yang berkaitan dengan masalah pegangan
akidah - yang beliau namakan sebagai al-Figh al-Akbar; suatu
penamaan yang mempunyai ciri keisti-mewaannya tersendiri
- mengatasi kedudukan Ilmu Figh atau ilmu yang mengkaji
hukum-hakam amali yang bersifat furii”. Ini berlandaskan
hakikat bahawa ilmu yang akhir ini (Ilmu Figh) terbina di
atas asas kesahihan pegangan tentang usuluddin, yang
merangkumi persoalan mengenal Penggubal Syari’at (Allah
SWT), mengetahui kesahihan penurunan syari’at serta
[menyedari] kewajiban seseorang mukallaf itu beriltizam
dengannya. Oleh yang demikian, akidah dianggap sebagai
“usul”, manakala Figh pula dianggap sebagai “cabang”.

1 Al-Bayadi, Kamal al-Din Ahmad (1949), fshardt al-Murém min "lbiral
al-Imam, Kaherah: Mustafa al-Halabi, h. 28-29. Teks Arabnya jalah
seperti berikut:

B an gn akilly e pS Vg b aadll e el plll Jgeel 3 4l o (et

Lgir glen Loy L Legin Lgde gt g J.:..‘.;L:lur.“} ealpalaze u,-hlx_,,d Lnu..Jle
i) ygh cblandl ez Loy S ail e colalineYy

6




HAKIKAT ILMU KALAM: KEDUDUKANNYA DALAM [LMU-ILMU ISLAM

ii- Takrif ini membezakan di antara dua ilmu di atas (iaitu
al-Figh al-Akbar dan Figh) berdasarkan perbezaan tabiat
hukum-hakam syara’ yang merupakan skop perbahasan
kedua-dua ilmu ini. limu yang berkaitan dengan hukum-
hakam dari jenis pertama (hukum-hakam akidah} ialah al-
Figh al-Akbar atau Kalam, dan ilmu yang berkaitan dengan
jenis kedua ialah Figh.

iii- Sesungguhnya ilmu tentang kedua-dua jenis hukum ini;
iaitu prinsip-prinsip akidah dan hukum-hakam furu’ yang
bersifat amali, hendaklah didirikan di atas hujah yang jelas
dan dalil yang benar; sama ada sumber dalil tersebut adalah
dari syara’ ataupun dari sumber akal yang diintisarikan dari
syara’ atau yang selaras dengannya. Ini perlu demi melayak- -
kannya dianggap, oleh Imam ini, sebagai; ‘kefahaman jiwa’
(figh al-nafs) terhadap apa yang patut baginya (menge-
tahuinya) dan apa yang wajib ke atasnya (melaksana-
kannya). Berdasarkan fakta ini, al-Bayadi, pendokong
mazhab Hanafi mutakhir telah merumuskan dari segugusan
kata-kata imamnya itu takrif berikut:

Al-Figh al-Akbar ialah pengetahuan jiwa manusia,
berlandaskan dalil-dalil, tentang prinsip-prinsip
pegangan keagamaan yang sah baginya dan yang
wajib ke atasnya.?

iv- Seterusnya kami akhiri ulasan terhadap takrif awal Ilmu
Kalam ini - yang ukuran perbezaannya (iaitu dengan disiplin
ilmu-ilmu lain) dilihat dari sudut tabiat hukum-hakam syara’
atau perscalan-persoalan yang dikaji dalam ilmu tersebut -
dengan suatu pemerhatian bahawa takrif ini telah mem-
pengaruhi segolongan ulama’ kalam terkemudian, yang
mempunyai hubungan dengan warisan Imam agung ini
seperti al-Nasafi al-Maturidi (520 H.), di mana beliau dalam
kitab al-‘Aga‘id al-Nasafiyyah dan al-Taftazani, komentator
kitab tersebut, menegaskan [takrif Ilmu Kalam] sebagaimana
yang dapat disimpulkan seperti berikut:

*  Ibid, h. 30. Teks Arabnya ialah:

AUl o gl ot Loy W ey L= Y e — ) 8 me b SV il
At

Sesungguhnya di antara hukum-hakam syara’ ada
yang berkaitan dengan cara beramal dan dinamakan
‘cabang’ (far'iyyah) dan ‘amali” (‘amaliyyah); dan ada
yang berkaitan dengan akidah dan dinamakan
sebagai ‘asal’ (‘asliyyah) dan ‘kepercayaan”
(i'tigadiyyah). Sesungguhnya mereka (para ulama’)
menamakan ilmu yang menghasilkan pengetahuan
hukum-hakam amali berdasarkan dalil-dalilnya yang
terperinci sebagai ‘Figh’, dan ilmu yang menghasilkan
pengetahuan tentang akidah berdasarkan dalil-
dalilnya sebagai ‘Kalam’.?

Roh atau pengaruh mazhab Hanafi ini dapat dilihat juga

pada al-Kamal bin al-TTummam dalam bukunya al-Musdyarah
yvang berkata:

Sesungguhnya Kalam adalah pengetahuan jiwa
manusia terhadap apa yang wajib baginya {(menge-
tahuinya) tentang akidah yang dinisbahkan kepada
agama Islam berdasarkan dalil-dalil.*

Dari sini pengarang buku al-Musdmarah, sharh kepada

buku al-Musdyarah di atas merumuskan bahawa takrif ini
diambil dari kata-kata Abii Hanifah r.a.’

Takrif Kedua

Apabila kita beralih ke kurun keempat Hijrah, kita dapati
seorang ahli falsafah yang masyhur iaitu Abu Nasr al-Farabi
(m. 339 H.) mentakrifkan Ilmu Kalam, dalam usaha beliau
mengklasifikasikan ilmu-ilmu pengetahuan zamannya dalam

3

Lihat al-Taftazani, Sa‘d al-Din (t.t.), Sharh al-"Aqa’id al-Nasafiyyah,
Karachi: Nur Muhammad, h. 4 dan seterusnya. Teks Arabnya ialah:
Gy U Lgaag cldary B 3 gy Janl RASG len b Lgan Bp 20l 28041 0]
Lol e alaalt P W 8 an iy U 1y By Rolizel y Blal ey SlazeWY
USOG Lgahaf e LER R ey caiilly Adpaaial
Teks Arabnya ialah:
AW e WS pn ] A pell U e tgde Uk 3 0e a8

Kamal al-Din ibn Abi Sharif, al-Musimarah Sharh al-Musdyarah,
Kaherah: al-3a’adah, h. 10.

karya beliau ‘Ihsa’ al-'Ulim, di mana al-Farabi turut
membezakan di antara llmu Kalam dan Figh, tetapi ber-
landaskan asas yang berlainan, katanya:

'Kesenian’ (sina’‘ah) Kalam menjadikan manusia
mampu untuk mendokong pandangan-pandangan
dan perbuatan-perbuatan tertentu yang ditegaskan
oleh Allah SWT (Wadi’ al-Millah®) dan [dalam masa
yang sama mampu] membuktikan kepalsuan aliran
yang menyalahinya. la juga terbahagi kepada dua
bahagian; satu bahagian berkaitan dengan aspek teori
(al-’ara’) dan satu bahagian lagi berkaitan aspek
perlakuan (al-af‘al). Ia bukan Figh kerana Figh
mengambil pandangan-pandangan dan perlakuan-
perlakuan yang telah ditegaskan oleh Allah SWT
(Wadi’ al-Millah) sebagai suatu yang pasti dan
menjadikannya sebagai dasar-dasar, seterusnya
mengeluarkan dari dasar-dasar tersebut perkara-
perkara yang terlazim darinya [...] manakala
seorang mutakallim mendokong perkara-perkara yang
dipergunakan oleh seorang fagih sebagai dasar, tanpa
dia mengeluarkan darinya perkara-perkara lain.’

Keistimewaan takrif ini, yang boleh dikatakan hanya

dipelopori oleh al-Farabi, adalah dari aspek-aspek berikut;

6

Al-Farabi dalam takrifnya ini menggunakan istilah ‘Pengasas Agama’
(Wadi’ al-Millah) untuk merujuk kepada Allah SWT selaku Tithan yang
mewahyukan agama Isiam kepada manusia. Penggunaan istilah ini
mungkin bertujuan menjadikan takrif yang dikemukakan ini terpakai
bukan sahaja untuk Islam, namun boleh digunapakai untuk mana-
mana agama atau pegangan kepercayaan yang dicipta dan diasaskan
cleh mana manusia atau tuhan - [penterjemah].

Al-Farabi, Abit Nasr (1968), thsa’ al-“Ulitm, ed. ‘Uthman Amin,
Kaherah: Maktabah al-Anglo al-Misriyyah, h. 69-70. TeRs Arabnya:

&2l U e 1 e Sy 5 W i e Sl 8 oSS 2ol
Bery oW 3 e Ll O () e My gl LS iy y all)
Aads Y a2l y Lt o o ) JLdWy o)W ey il 0Y il pb oy JbY
Lebontg G 6L 89ty WISHL S Lgte 20U L3 Lgan Janad ¥ sl Lglag

el tgan Sy O 18 e oYyl a2d)

i- Al-Farabi, sebagaimana yang diamati oleh Syeikh
Mustafa ‘Abd al-Raziq:

“Hbukanlah bermaksud untuk menerangkan tentang
Iimu Kalam Islam dan perbezaannya dengan ilmu
Figh menurut istilah ulama’ Islam, sebaliknya tujuan
beliau ialah memperkatakan tentang ilmu-ilmu ke-
agamaan secara amnya di mana beliau kategori-
kannya kepada dua kelompok ilmu; pertama, kelom-
pok yang mengkaji apa yang menjadikan manusia
mampu untuk mengeluarkan [sesuatu hukum] dari
nas-nas agama yang dipetik dan diterima secara
pasti, dan sekelompok lagi ialah yang mengkaji apa
yang menjadikan manusia mampu mendokong
akidah dan hukum-hakam yang didatangkan oleh
agama serta mampu menyatakan kepalsuan segala
apa yang mencanggahinya dengan dalil-dalil akal.”®

Al-Farabi, berdasarkan hakikat ini, memang mengetahui
kajian-kajian berkaitan ketuhanan (al-Lahiitiyyah) atau
Theologi ataupun pemikiran keagamaan yang biasa ber-
kembang di bawah naungan mana-mana agama atau sistem
kepercayaan, dan inilah apa yang beliau maksudkan dengan
perkataan millah,® iaitu demi mengithbatkan kesahihan
pernyataan-pernyataan [keagamaan] dan hukum-hakamnya,
serta mempertahankannya (iaitu pernyataan dan hukum-
hakan tersebut) dengan dalil-dalil ‘akli dan nakli.

ii- Takrif ini, walaupun ia menyamai takrif sebelumnya
dari aspek pembahagian kajian-kajian yang berkaitan
dengan nas dan hal-ehwal keagamaan kepada dua bahagian;
Figh dan Kalam - iaitu tanpa kita lihat kepada ilmu-ilmu
yang hanya menumpukan aspek periwayatan dan penukilan
nas-nas tersebut - namun takrif ini membezakan di antara
keduanya (Figh dan Kalam) bukan di atas asas bahawa
hukum yang dikaji dalam kedua-dua ilmu itu berbentuk
teori atau amali, tetapi berdasarkan tujuan pengkajian;

3 ‘Abd. al-Raziq, Mustafa (1959), Tamhid li Tarikh al-Falsafah al-
Islamiyyah, Kaherah: Matba’'ah al-Lajnah al-Ta'lif wa al-Tarjamah wa
al-Nashr, h. 259.

®  Lihat al-Farabi, Aba Nasr {1965), Kitab al-Miilak, Beirut, (pendahuluan}

sekiranya ia bertujuan mengeluarkan hukum-hakam baru
dari hukum asal, maka ia adalah ‘Figh’ dan sekiranya
tujuannya adalah untuk memperkukuhkan hukum-hakam
asal (al-ahkam al-asliyyah) dengan dalil-dalil yang baru atau
menolak kekeliruan yang ditimbulkan oleh pembantah
mengenainya, maka ia adalah 'Kalam’. Kedua-dua ilmu ini,
Figh dan Kalam, menurut al-Farabi mengandungi hukum-
hakam teori dan amali (iaitu pandangan dan perbuatan
tertentu) dan kedua-duanya adalah berasaskan nas-nas asal.
Akal digunakan sama ada dalam proses mengeluarkan
hukum ataupun mempertahankannya. Pandangan al-Farabi
ini, sebagaimana yang dapat diperhatikan, menunjukkan
bahawa peranan akal dalam Ilmu Kalam lebih jelas
berbanding dengan peranannya dalam Figh.

iii- Al-Farabi membezakan di antara dua aspek dalam
Imu Kalam itu sendiri: Pertama ialah aspek positif yang
menjurus kepada matlamat mengithbatkan akidah dan
hukum-hakam yang terkandung dalam agama (nrillah)
dengan pelbagai dalil, dan kedua ialah aspek negatif yang
menjurus kepada membuktikan kepalsuan semua aliran yang
menyalahi atau bertentangan dengannya. Kesan pembaha-
gian aspek ilmu Kalam ini dapat dilihat kemudiannya pada
tokoh-tokoh seperti al-Ghazali dan Ibn Khaldan, walaupun
al-Ghazali lebih memfokuskan kepada peranan negatif llmu
Kalam berbanding dengan Ibn Khaldun yang lebih
cenderung menghimpunkan di antara keduanya.

iv- Seterusnya takrif falsafi bagi Iilmu Kalam ini
kelihatan beradun dengan semangat Muktazilah, sebagai-
mana yang dinyatakan oleh Ablt Hayyan al-Tawhidi (w 400
H.), seorang sasterawan yang berkecimpung dalam kedua-
dua bidang Falsafah dan Kalam. Beliau berkata:

“Adapun Figh, sesungguhnya perbahasannya berkisar
sekitar perscalan halal dan haram dan [sekitar]
mengkaji-selidik sebab-sebab (al-ilal) bagi sesuatu
permasalahan dan hukum-hakam. Manakala Ilmu
Kalam, sesungguhnya ia adalah suatu bab dari
penyelidikan tentang Usuluddin di mana kajian-
kajiannya, yang berasaskan akal semata-mata, ber-
kisar sekitar 7 persoalan konsep baik (Tahsin), buruk

(Tagbih), persoalan Ihalah™ dan Tashik' ... dan topik-
nya ini hampir sama dengan topik Figh. Perbin-
cangan tentang kedua topik ini ada persamaannya
(mushtarik), walaupun dari aspek yang lain terdapat
kelainan dan perbezaan di antara keduanya...”™

Takrif Ketiga

Seterusnya apabila kita tiba di permulaan kurun keenam
Hijrah, kita dapati al-Ghazali (m. 505H.) seorang muitakallim
al-Asy’ari yang berkecenderungan tasawuf berbicara
tentang lmu Kalam dalam karyanya al-Mungidh Min al-Dalal,
katanya:

“... sesungguhnya matlamainya falah menjaga akidah
Ahl al-Sunnah dan mengawasinya dari penyele-
wengan (tashwish) golongan yang bid’ah (ahl al-bid'ah)
[...] ya, tatkala kesenian Ilmu Kalam berkembang
dan banyak penglibatan [ulama] dalamnya [...]
para mutakallimiin cenderung melampaui batasan al-
Sunnah dengan mengkaji hakikat-hakikat benda dan
terlibat dalam kajian tentang jawahir dan ‘a’rad"* serta
hukum-hukumnya, namun apabila perkara ini bukan-

10

Ia mungkin bermaksud mempertahan dan memperjelaskan akidah
dengan hujah-hujah dan penjelasan-penjelasan tertentu - [penterjemah].
Ini mungkin bererti persoalan memperbetulkan penyelewengan-
penyelewengan berkaitan akidah sama ada dari aspek kefahaman
mahupun penghujahan - [penterjemah].
Mustafa Abd al-Raziq, Tamhid, h. 258. Lihat juga Zakaria Ibrahim
(t.t.), Abu Hayyan al-Tawhidi Adib al-Falasifah wa Faylasiif al-Udaba’,
Kaherah, (Silsilah “A’lam al-"Arab), h. 40. Teks Arabnya:
oo Wy Sy QL 3 el sl cuy o Ay SO Gy s il aadd
3 Jadl e e ad e il dael 3 LW e b 4l @IS
:“'J-"“:“" Log:d r')\ﬁ'l_’ cazdl o ol aly ...c.?wa.ﬂl_’ ijb-‘ylj C::-E-'JU el
‘_)J,UJ Jladil (P ols” Ay
Jawahir atau kata tunggalnya jawhar (Inggeris: substance) dalam istilah
falsafah digunakan dengan pelbagai maksud antaranya ialah: 1)
Kewujudan yang wujud dan bergantung pada dirinya (al-mawjud al-
ga’im bi nafsihi), sama ada ianya kewujudan baru (kaditft) mahupun
kewujudan gadim, lawannya ialah ‘erad; 2) Suatu zat yang menerima

sifat-sifat yang berlawanan atau bertentangan; 3) Suatu hakikat atau
mahiyyah (quiddity) yang apabila ia wujud di alam zahir (ff al-a'yar) ia

lah merupakan matlamat sebenar ilmu mereka itu,
maka perbincangan mereka tidak mencapai matlamat
akhirnya. Maka tiada terhasil dari perbincangan
mereka itu sesuatu yang mampu melenyapkan secara
keseluruhan segala kegelapan kehairanan yang terbit
dari perselisihan [pendapat] manusia (iaitu mengenaji
isu-isu kalamiyyah). Saya tidak menyatakan bahawa
hal ini terlalu sukar untuk berlaku pada orang lain,
sebaliknya saya tidak syak lagi bahawa hal ini
memang telah terjadi pada suatu kelompok...”s

14

tidak wujud pada suatu lokasi atau tempat {mawdu’); 4} Kewujudan
yang tidak memerhikan tempat untuk ia menempatinya, lihat Jamit
Saliba (1982), al-Mu ‘jam al-Falsafi, Beirut: Dar al-Kitab al-Lubnaniyyah
dan Kaherah: Dar al-Kitab al-Misri, 1: 424, Bandingkan dengan al-
Ghazali (1990), Mi‘yar al-"lm fi al-Mantig, dengan sharh A. Shams al-
Din, Beirut; Dar al-Kutub al-Tlmiyyah, h. 291. [Penterjemah]

‘A’rad atau kata tunggalnya ‘grad (Inggeris: accident) boleh diertikan
sebagai: 1) suatu yang berupa lawan kepada jmwhar. Ini kerana jawhar
ialah apa yang wujud dengan dzatnya dan ia tidak berhajat kepada
sesuatu selain dzatnya untuk wujud. Manakala ‘arad ialah suatu yang
berhajat kepada benda lain untuk ia wujud. Sebagai contoh, suatu
jistm itu adalah jawhar yang wujud dengan dzatnya, manakala warna
itu adalah ‘srad kerana ia tidak wujud melainkan pada jisim tersebut,
Jadi, segala sesuatu yang bertempel pada jawhar sama ada ia adalah
warna, perisa, rasa dan sebagainya, ia adalah ‘arad kerana semua ini
tidak mungkin wujud dengan sendirinya (tanpa bergantung kepada
benda lain); 2) Sesuatu yang lawan kepada hakikat atau mahiyyah. la
adalah suatu yang tidak termasuk dalam unsur-unsur pewujudan
tabi’i sesuatu benda atau dzat. Ini seperti berdiri dan duduk bagi
manusia, kedua-duanya bukanlah termasuk dalam pewujudan hakikat
atau mahiyah manusia {(dengan maksud kewujudan seorang manusia
tidak terjejas dengan wujud atau tidak wujudnya kedua-dua ‘arad di
atas), lihat Jamil Saliba, Ibid., 2:69. Bandingkan dengan al-Ghazali
(1990), Mi‘yar al-‘Iim, h. 292. [Penterjemah]

Al-Ghazali, Abia Hamid (1962), al-Mungidh min al-Daidl, ed. ‘Abd
Halim Mahmud, Kaherah, h.132-137. Teks asalnya;

Ui ot Jal s e gl o g it ol Gaie Baim ol Uy L
Al o D 350 ) 0 padSN Gyt o 5y S i ol
A Aoty ol 2y il e ol 3 1oty 8 Gl e ol
btin Jast ol o paill 21 4d gD i | pgale spaie als S UL
il L3 bas 05 OF aT Yy LB Ot 3 5 et IS, s

oAl 3 g 3 83T o}y

i- Pandangan-pandangan ini, yang juga ditegaskan cleh
al-Ghazali dalam karya-karyanya yang lain,'® adalah lebih
berupa kritikan atau analisis objektif terhadap IImu Kalam;

“iaitu dari aspek faktor-faktor kemunculannya serta per-

kembangannya; dari [sekadar untuk] membela akidah dan
menolak segala kekeliruan di sekitarnya sehinggalah ia lahir
sebagai suatu pengkajian menyeluruh tentang kewujudan (al-

‘wujnd) demi tujuan menjaga akidah dan sekaligus mem-

bentenginya [dari kepalsuan]; dari aspek peranannya iaitu
sebagai pembela akidah dan bukannya untuk melahirkan
akidah atau menguatkannya; dari aspek metodenya yang
rasional dan logik yang sememangnya tidak sesuai [diguna-
kan] untuk semua golongan manusia sebaliknya [hanya
sesuai] untuk sesetengah dari mereka sahaja.

ii- Namun begitu, apa yang menarik perhatian di sini
ialah al-Ghazali membicarakan tentang Kalam seolah-olah ia
hanyalah suatu fenomena Sunni sedangkan Kalam merang-
kumi pelbagai aliran dan usaha [ilmiah] yang matlamatnya
bukan semestinya demi “mengawasi akidah Ahl al-Sunnah
dan menjaganya dari penyelewengan golongan yang sesat”.
Al-Ghazali di sini mungkin memperkatakan tentang Kalam
yang dipraktik oleh beliau sendiri atau beliau mungkin
bermaksud menolak pandangan golongan tertentu dari
kalangan Ahl al-Sunnah yang berpendapat bahawa memang
Kalam tidak diperlukan, lalu beliau menerangkan asas-asas
keperluannya yang praktikal (dawa’ thi al-wdgi‘iyyah), dan ini
juga mungkin merupakan rahsia di sebalik penegasan beliau
terhadap aspek negatif ilmu ini.

jii- Dengan takrif ini, al-Ghazali boleh dianggap sebagai
pendefinisi yang lebih spesifik dalam mentakrif Ilmu Kalam
berbanding takrif-takrif yang disebut sebelum ini. Ini jelas
dari apa yang beliau sebut pada awal kitabnya [hya’, dalam
bab kedua dari ‘Kitab al-Tlm’:

6 1ihat al-Ghazali, Abfi Hamid (t.t.), ai-lqtisad fi al-I"tigdd, Kaherah: al-
Matba‘ah al-Mahmudiyyah al-Tijariyyah, h.13 dan h. 19, dan dalam
Ihya’ ‘Ulim al-Din, Kaherah, bab Qawd’id al-'Aga‘id, j. 1: h. 89 dan
seterusnya.

Manusia berselisih pendapat tentang ilmu yang
diwajibkan ke atas setiap Muslim ... maka berkata
Mutakallimiin: ‘ia adalah Ilmu Kalam sebab dengan-
nyalah manusia akan memahami tauhid dan menge-
tahui zat Allah SWT dan sifatnya...”

- Takrif Keempat

Kemudian pada kurun-kurun yang seterusnya, iaitu dari
kurun ketujuh hingga kurun kesembilan Hijrah, kita dapati
beberapa takrif yang menekankan kedua-dua aspek; aspek
positif dalam Ilmu Kalam, iaitu yang bertujuan menetapkan
pegangan-pegangan keagamaan (al-aqa’id al-diniyyah) dan
aspek negatifnya yang menjurus kepada [usaha] menolak
segala kesamaran mengenainya. Di samping itu, takrif-takrif
ini juga menekankan bahawa pada realitinya ia mencakupi
kesemua aliran yang menisbahkan dirinya kepada Islam
atau aliran yang menyandarkan pandangan-pandangan
peribadi mereka kepada Islam, walaupun ianya tidak benar,
dan ia tidak terhenti hanya pada mendokong pendapat-
pendapat Ahl al-Sunnah semata-mata sebagaimana yang
disebut oleh Imam al-Ghazali dalam teks yang dikemuka-
kan sebelum ini. Di antara takrif-takrif tersebut ialah:

i~ Takrif al-Baydawi al-Asy’ari:

IImu Kalam ialah ilmu yang mana manusia mampu
dengannya untuk menetapkan pegangan-pegangan
keagamaan, dengan mengemukakan hujah-hujah ke
atasnya (bagi mengithbatkannya) dan menoclak
kesamaran-kesamaran [berkaitan] darinya.’

Jelas dari takrif ini bahawa matlamat Ilmu Kalam ialah
demi mewujudkan suatu keupayaan ilmiah kepada pengkaji-
nya untuk menetapkan pegangan-pegangan yang didatang-
kan oleh wahyu serta dalamn masa yang sama mampu mem-
pertahankannya.

V' Al-Ghazali, Ihyd’, 1: 14-15.
18 Al-Baydawi (1323H.), al-Tawali’ bi Sharh al-Mir'ashi, Kaherah, h. 4.
Teksnya ialah:

Ags anddh pdoy Lg..lr—cz;l-': b Bl WS b e ane jaad 0l

ii- Seterusnya al-'[ji (756H) memperkukuhkan pan-
dangan di atas dengan katanya:

Kalam ialah ilmu yang mana seseorang itu mampu
dengannya menetapkan akidah keagamaan, dengan
mengemukakan hujah-hujah dan menolak kesamaran-
kesamaran. Apa yang dimaksudkan dengan “akidah’
di sini ialah yang merujuk kepada zat akidah itu
sendiri dan tidak termasuk amalan, manakala sifat
‘keagamaan’ pula merujuk kepada agama nabi
Muhammad s.a.w. Sesungguhnya golongan pem-
bantah [dalam hal-hal akidah ini] tidak kami keluar-
kan mereka dari kelompok ulama’ Kalam, walaupun
kami sangkal dan tolak pandangan mereka..."”

Dengan demikian, pengkajian dalam Ilmu Kalam turut
merangkumi mazhab-mazhab yang bid‘ah, walaupun ianya
terbukti salah setelah dinilai, selagi golongan yang ber-
pegang dengan pandangan sedemikian - disebabkan
kekeliruan yang menyelubungi mereka - menisbahkan
pandangan tersebut kepada agama Islam.

fii- Al-Jurjani (816H.) pula menambah serta mem-
perjelaskan lagi [takrif Ilmu Kalam] dengan membanding-
kan di antara Figh dan Kalam dari satu sudut dan di antara
Kalam dan Falsafah dari sudut yang lain. Beliau berkata
dalam kitabnya al-Ta'rifdt:

Figh [...] ialah ilmu tentang hukum-hakam syarak
yang amali, yang diperolehi dari dalil-dalilnya yang
terperinci. Manakala Kalam ialah jlmu yang mengkaji
persoalan berkaitan Zat dan Sifat Allah SWT serta
hal-hal Kewujudan Mungkin (il-Mumkindt) seperti
asal kejadian (al-Mabda’) dan Hari Kebangkitan (al-
Ma’dd) berlandaskan kanun Islam [...] dan kenyataan

19 Alji, ‘Idd al-Din (1386H.), Al-Mawigif bi Sharh al-Jurjani, al-
Qustantiniyyah, h. 14-15. Teks Arabnya ialah:

Sy cadh pdsy g o ph 2 S O] e ane i oo o DUSTI
ade st o5 M Bpeedd Ballly o Jand 095 slaseVl i 4d a2l Lo Ay
O s e e 2 Y ol 0y et O 4OL

akhir ini (iaitu berlandaskan kanun Islam) memisah-
kannya dari metafizik (al-‘Ilm al-'Ilahi) bagi golongan
ahli falsafah.?®

iv- Seterusnya kita dapati Ibn Khaldin (807H.), seorang
ahli falsafah sosial dan sejarahwan sezaman dengan al-
Jurjani, menghimpunkan di antara pandangan ‘kompre-
hensif’ (nazrah shamilah) tentang Ilmu Kalam ini dan
pandangan al-Ghazali di mana beliau mentakrifkan Ilmu
Kalam sebagai:

Ilmu yang mengandungi penghujahan-penghujahan
tentang pegangan-pegangan keimanan berdasarkan
dalil-dalil akal dan penyangkalan ke atas golongan-
golongan yang menyeleweng dalam hal-hal akidah.?!

Pandangan yang hampir sama dengan pandangan ini
turut diperkatakan oleh para ilmuwan kurun-kurun berikut-
nya seperti al-Tahanawi dalam kitabnya Kashshaf? al-Saniisi
dalam Mugaddimahnya,® al-Bajuri dalam Risglahnya® dan al-
Mayhi dalam sharh beliau ke atas Manziimahnya.®

Takrif Kelima

Pada kurun akhir ini, iaitu kurun keempat belas Hijrah, kita
dapati Sheikh Muhammad ‘Abduh (1323H./1905M.) men-

0

Dinukil dari Sheikh Mustafa “Abd al-Raziq dalam al-Tambid, h. 258.

Teks asalnya ialah:

LUTICRRETRVER PRSRESUNE ISR Y TS T8 oLl g

o Sty Tl o QUGN iy Gliey Sl il s b oy e
Lawdeld (A B Y S sl s 0 56

21 Ibn Khaldun, ‘Abd al-Rahman (t.1.), al-Mugaddimah, Kaherah: al-

Maktabah al-Tijariyyah al-Kubra, h. 400. Teks asalnya ialah:

G bl ooty aad Yy LY e pledi e e
Hslazet

% Lihat Sheikh ‘Abd al-Raziq, al-Tamhid, h, 263-264.
#  Al-Saniisi (t.t.), al-Sanisi bi Sharl al-Bayjiiri, Kaherah, h. 12.
*  Lihat al-Shabraw{ (t.t.), al-Qawi al- -Mufid Sharh Risalak al-Tawhid i al-
Bdjiiri, Kaherah: Matba’ah ‘Alj Sabih, h. 10.
Lihat al-Mayhi (t.t.), Has/iyah ‘ald Manzitmat al-lawhar al-Farid fi ‘Aqi’id
wl-Tawhid, Kaherah, h. 11,

25

takrif ilmu ini pada pendahuluan Risilahnya yang masyhur
sebagai:

Ilmu yang mengkaji persoalan wujud Allah SWT dan
segala sifat yang wajib diithbatkan kepadaNya, sifat
yang harus bagiNya dan sifat yang wajid dinafikan
daziNya SWT, di samping persoalan-persoalan
berkaitan para rasul dan sifat-sifat yang wajib bagi
mereka, sifat yang harus dinisbahkan kepada mereka
dan sifat yang tertegah dari dikaitkan dengan mereka

[.J%*

Beliau dengan ini mentakrif ilmu ini berdasarkan topik
perbahasan ilmu tersebut atau persoalan-persoalan utama
yang dibahaskan dalamnya. Walau bagaimanapun, beliau di
sini sebenarnya tidak merangkumkan keseluruhan persoalan
yang dibahaskan dalam ilmu tersebut kerana beliau telah
mengabaijkan sesetengah persoalan asas llmu Kalam seperti
persoalan al-Sam’iyyit misalnya yang memperkatakan
tentang persoalan Hari Kebangkitan dan perkara-perkara
yang akan berlaku selepasnya. Ini di samping pengabaian
beliau dari memperkatakan tentang aspek negatif dari
topik-topik perbincangan [lmu Kalam.

Demi memperjelaskan lagi tabiat ilmu ini kami tambah
di sini perbincangan-perbincangan seterusnya. Dalam usaha
menyimpulkan takrifan ilmu ini kita boleh nyatakan
bahawa: “Ilmu Kalam ialah ilmu yang mengkaji hukum-
hakam syarak berkaitan akidah yang menyentuh persoalan
ketuhanan atau kenabian atau perkara-perkara yang
didengar [dari sumber wahyul (al-Sam'iyydt) dengan tujuan
untuk membuktikan kebenarannya dan menolak kekeliruan-
kekeliruan [berkaitan] darinya”. Takrif sebegini sekali gus
menjelaskan persoalan-persoalan penting ilmu ini atau skop
kajiannya, iaitu merangkumi ketiga-tiga bidang asas;

%  Muhammad ‘Abduh {1960), Risalah al-Tawhid, Kaherah, h. 4. Teks
asalnya ialah:

q@gdtjﬁh;@ﬁowdqOig__éb}«;ﬁ'»n_,:uoﬁ@wrb
n__-:-_!uiJJé b}@ifﬁﬁi%bjdjﬂu}\ifv} :A.‘..Ggé.:.“ls‘)is__,.ébj

Ketuhanan, Kenabian dan Perkara-perkara ghaib sebagai-
mana biasanya diterangkan sejak dahulu, walaupun tidak
dinafikan kedapatan sesetengah para ilmuwan mutakhir
yang menyusun persoalan-perscalan ini dengan tiga
pembahagian baru, iaitu mereka kata: Janya merangkumi
persoalan-persoalan yang berkaitan dengan Allah SWT,
Alam dan Manusia.

Sebagai menyempurnakan faedah di sini dikemukakan
analisis bagi salah satu daripada takrif-takrif yang tersebut
di atas, iaitu takrif al-'Iji dalam kitab al-Mawdigif, sebagai-
mana yang dikemukakan oleh al-Tahanawi dalam al-

Kashshaf:

Ia adalah ilmu yang seseorang itu mampu bersama-
nya mengithbatkan akidah keagamaan kepada orang
lain dengan mengemukakan hujah-hujah dan menolak
kesamaran-kesamaran.”

Kata al-Tahanawi:

Maka yang dimaksudkan dengan ‘ilmu’ di sini ialah
maknanya yang umum atau ia adalah suatu pem-
benaran (ai-tasdig) yang mutlak agar merangkumi
pemahaman yang salah tentang sebarang akidah dan
pendalilan-pendalilan ke atasnya. Ia juga mungkin
dimaksudkan sebagai “apa vang diketahui’ (al-
ma'lum), namun secara yang agak sukar [difahami],
iaitu dengan mengatakan bahawa: ‘ilmu’ itu ialah ‘apa
yvang diketahui (al-ma’lam} yang mana manusia
mampu dengannya, iaitu dengan ilmu tentangnya ....
dan seterusnya’. Kemudian, dalam ungkapan
‘mampu’ (al-ighidar), wujudnya pemakluman tentang
‘kemampuan yang sempurna’, dan dengan menyebut
‘kebersamaan’ (iaitu perkataan ‘bersamanya’) ia
berupa pernyataan tentang ‘kebersamaan yang
berterusan’, maka takrif ini menepati ‘ilmu tentang
kesemua akidah, dengan segala dalil yang terhenti
pengithbatan akidah tersebut padanya serta peno-

¥ Teks Arabnya ialah:
b adsy pomdt Sl pal e il Bl U L axe i bl ga

lakan kesamaran-kesamaran mengenainya’, kerana
sesungguhnya kemampuan [untuk melaksanakan
tugas] pengithbatan itu wujud bersama ilmu ini dan
bukan bersama ilmu tentang kaedah-kaedah semata-
mata, iaite kaedah-kaedah yang dikeluarkan darinya
format-format pendalilan (suwar al-dala’il) semata-
mata [...] Dan pada pemilihan perkataan ‘mampu’
berbanding perkataan ‘mengithbat’ ialah petunjuk
bahawa berlakunya pengithbatan [akidah] itu bukan-
lah suatu yang pasti dalam ilmu ini. Dan pada
pemilihan perkataan 'bersamanya’ (naahu) berban-
ding perkataan 'dengannya’ (bihi), walaupun ung-
kapan ini digunakan secara meluas, ialah suatu
pernyataan untuk menafikan implikasi sebab-
musabab yang hakiki yang biasanya difahami dari
perkataan ‘dengan’, kerana apa yang dimaksudkan
di sini ialah suatu ‘turutan tertib’ yang biasa. Dan
pada pemilihan perkataan ‘mengithbatkan akidah’
(ithbat al-‘aga’id) berbanding ungkapan ‘meng-
hasilkannya’ (tahsil) ialah demi menjelaskan bahawa
hasil (thamarah) Ilmu Kalam ialah mengithbatkannya
kepada orang lain, dan bahawa sesungguhnya
akidah itu hendaklah diambil dari syara’ agar ianya
diakui, walaupun ia dianggap termasuk dalam hal-hal
yang mampu dicapai oleh akal secara bersendirian.

Di sini Hidak wajar difahami perkataan ‘ithbat’ sebagai
‘penghasilan’ (al-tahsil) dan ‘pencapaian’ (al-tktisab)
kerana ini akan bererti bahawa pengetahuan tentang
akidah semata [tanpa menganutnya] tidak dianggap
sebagai ‘hasil’ lmu Kalam, dan ini jelas tidak benar
... Manakala perkataan ‘hujah-hujah’ dan ‘kesamaran-
kesamaran’ pula bukanlah bermaksud hujah-hujah
dan kesamaran-kesamaran hakiki {(fi nafs al-‘amr),
sebaliknya ia berdasarkan persepsi mereka yang
tampil mengithbatkannya ekoran persepsi mereka
yang salah. Berdasarkan pengertian di atas, takrif ini
membawa maksud bahawa Kalam ialah pengetahuan
tentang perkara-perkara tertentu yang mana sese-
orang itu mampu bersamanya (pengetahuan itu),

maksudnya dia mencapai, ‘bersama’ penguasaan ilmu
tersebut, dengan pencapaian berterusan dan biasa,
suatu kemampuan yang sempurna untuk meng-
ithbatkan pegangan-pegangan keagamaan kepada
orang lain dan mempastikan penerimaannya dengan
mengemukakan hujah-hujah dan menolak segala
kesamaran darinya. Maka, pengemukaan hujah-hujah
di sini menggambarkan wujudnya perkara yang
hendak diithbatkan, manakala penolakan kesamaran-
kesamaran itu pula menunjukkan ternafinya halangan
[yang menghalang terithbatnya akidah yang benar].*

Matlamat Ilmu Kalam

Manakala matlamat atau “hasil’ (thamarah} ilmu ini pula ialah
untuk menguatkan keyakinan agama menerusi pendekatan

mengithbatkan pegangan-pegangan keagamaan dengan
[mengemukakan] dalil-dalil yang muktamad dan menolak
segala kesamaran darinya, dan untuk mencapai suatu ‘bakat’
(al-malakah) yang memampukannya melaksanakan semua ini.
Namun begitu, pendidikan keagamaan, pembentukan sifat
ketakutan (al-khashyah) kepada Allah SWT dan keperihatinan
berterusan (al-murdqabah) terhadapNya tidak termasuk
dalam tugas tradisi ulama’ Kalam, dan aspek inilah yang
mendapat kritikan Imam al-Ghazali. Jadi matlamatnya,
dengan kata lain, ialah untuk melahirkan individu alim
Muslim yang mampu memperjelaskan hukum-hakam akidah
Islam (‘ahkam al-Islam al-1'tigadiyyah) dan prinsip-prinsip
pemikirannya, dengan mengemukakan dalil ke atasnya dan
membezakannya dari akidah dan prinsip-prinsip [keper-
cayaan] lain yang bercanggahan dengan Akidah Islam serta
menolak segala kesamaran darinya. Para mutakallimun
menegaskan mengenai matlamat akhir yang ingin dicapai
oleh ilmu ini sebagai: Sesungguhnya matlamat akhirnya ialah
untuk mencapai kebahagiaan di dunia dan kejayaan di
akhirat. Ini adalah merupakan matlamat terakhir bagi agama
secara keseluruhannya dan bagi segala usaha akal dan
amalan manusia.

c¢. Metode Ilmu Kalam

Seterusnya metode ilmu ini; ia diasaskan, secara umumnya,
di atas konsep menghimpunkan di antara metode syara’ dan
metode akal. Persoalan ini akan dijelaskan secara terperinci.
Metode ini, walau bagaimanapun, berbeza dari metode
kajian falsafah tulin. Ini kerana IImu Kalam walaupun
bersandarkan kepada dalil-dalil akal namun natijah dalil-
dalil ini mestilah mempunyai sokongan (shahid) dari syara’
yang menyokong kebenarannya atau sebagaimana yang
disebut oleh para mutakallimun: “Ia bergantung kepada
akal sebagai sandaran (i'timddan) dan kepada syara’ sebagai
pengambilkiraan (i'tidadan)”. Makna inilah yang dimaksud-
kan oleh al-Jurjani ketika beliau menyebut: “di atas kanun
Islam” sebagai menjelaskan perbezaannya, dari aspek
metode, dengan kajian-kajian dan renungan-renungan
falsafah tulin.

d. Topik Perbincangan Ilmu Kalam

Manakala dari aspek topik perbincangannya, iaitu perkara
yang menjadi skop kajiannya dengan tujuan untuk men-
jelaskan segala sifat dan ciri-cirinya, sesungguhnya ia telah
berkembang seiring dengan pelbagai peringkat perkem-
bangan IImu Kalam yang berbeza-beza sebagaimana yang
disebut oleh al-Taftazani dalam Syarh al-Magasid:* “Topik
perbincangannya ialah tentang pengetahuan (al-ma’lim)
[yang dikaji] dari aspek yang berkait dengan peng-
ithbatannya (iaitu pegangan-pegangan keagamaan)” (wa
marodii uhu al-ma‘lum min haith yata‘allag biki ithbdtuha). Beliau
di sini membicarakan tentang Ilmu Kalam pada zamannya.
Ini jelas apabila beliau sendiri menambah kemudiannya:

Para ilmuwan terdahulu berpendapat bahawa topik
perbincangannya ialah tentang kewujudan (al-mawjiud)
sebagaimana ia, dan ilmu ini dibezakan dari lImu
[Falsafah] Ketuhanan (Metafizik) dari aspek di mana
kajiannya adalah berdasarkan kanun Islam [...] Dan
dikatakan juga bahawa topik perbincangannya ialah
dhit Allah SWT semata-mata, atau termasuk dhat
makhluk (al-mumbkinit) dari aspek kebergantungannya
kepadaNya; kerana ilmu ini membincangkan
persoalan ini. Oleh kerana inilah ilmu ini ditakrifkan
sebagai ilmu yang mengkaji tentang hal-ehwal
Pencipta merangkumi Sifat-sifatNya; yang thabit (al-
Thubiitiyyah) dan yang salbi (al-Salbiyyah), Perbuatan-
perbuatanNya yang berkait dengan hal-hal dunia
dan akhirat, atau yang merangkumi hal-ehwal
kewujudan wajib ada (ahwal al-wdjib) dan hal-ehwal
makhluk (ghwal al-mumkinat}) di tempat mula
[makhluk] (dunia) (al-mabda’) dan di tempat kembali
[makhluk] (akhirat) (al-ma’ad) berasaskan kanun
Islam.

#  Al-Taftazani (1377H.), Sharf al-Magdsid, Istanbul, h. 30,

e. Hubungan dan Kedudukan Ilmu Kalam Dalam
Tradisi Ilmu-ilmu Islam

Dari aspek hubungannya dengan ilmu-ilmu agama yang
lain, dapatlah dijelaskan secara umumnya, berdasarkan
takrif-takrif asas di atas, sebagaimana berikut: Dengan
mengambilkira bahawa noktah mula atan asas pembahagian
di sini ialah hukum syara’ (al-hukm al-shar‘i) - ini kerana
sesungguhnya ilmu-ilmu yang mengkaji aspek-aspek Syariah
Islamiyah itu sendiri, iaitu apa yang dikenali dahulunya
sebagai ‘llmu-ilmu al-Magdsid’, tersusun dalam lima
kelompok berikut: 1) Ulum al-Quran dan 2) Ulum al-Hadith;
apabila kajiannya menyentuh tentang sumber hukum syara’,
seterusnya 3) IImu Kalam dan 4) Ilmu Figh; apabila
kajiannya menyentuh persoalan “hukum” itu sendiri, iaitu
dari segi tabiatnya: sekiranya tabiatnya adalah berkaitan
persoalan pegangan akidah maka ia dibahaskan dalam Ilmu
Kalam dan jika selainnya maka ia dibahaskan dalam bidang
Figh, dan akhirnya ialah ilmu 5) Usul al-Figh yang mengkaji
kaedah-kaedah yang menentukan pengeluaran (istinbat)
hukum-hakam, tidak kira apa jua tabiatnya, dari sumber-
sumbernya yang mu’tabar dari segi syara’ - dari sini jelaslah
bahawa limu Kalam adalah ilmu yang mengkaji hukum-
hakam akidah syara’ (al-ahkim al-itigadiyyah al-shar'tyyah)
yang diambil dari Kitab dan Sunnah. Ta adalah satu
bahagian yang seiring dengan Figh dalam bidang penelitian
ilmiah keagamaan (al-nazar gl-din), walaupun kedudukannya
lebih tinggi dari Figh sebagaimana yang ditegaskan oleh
imam terawal dari kalangan empat imam mujtahid (Imam
Abi Hanifah). Ini kerana ia menjelas dan menerangkan
dasar-dasar yang menjadi asas dan tunjang bagi segala
hukum-hakam taklif amali. Oleh yang demikian, para
ilmuwan mengelarnya sebagai Ketua mu-ilmu Syara’.

Dengan penjelasan di atas, jelaslah keaslian Kalam atau
Figh al-Akbar serta kedudukannya yang teguh di kalangan
ilmu-ilmu keagamaan Islam (al-‘ulum al-Islamiyyah al-
diniyyah).

